
1.
Опис на состојбите во областа и дефинирање на проблемот
1.1
Опис на состојбите

Со Закон за државен пазарен инспекторат („Службен весник на Република Македонија“ бр. 24/07, 81/07, 36/11, 18/13, 164/13, 41/14, 33/15 ,61/15 ,152/15 и 53/16) се уредуваат надлежноста и организацијата на Државниот пазарен инспекторат, постапките на инспекторите при надзор, одредби кој е носител на надлежноста на водењето на прекршочните постапки, формирање на комисии за водење на прекршочните постапки, поднесување на пријави и жалби до Инспекторатот, право на жалба на организационата поставеност на Инспекторатот и функциите на инспекторатот и инспекторите, управните постапки и прекршочни одредби. Исто така со законот се уредени и условите за именување на директор на Државниот пазарен инспекторат. Имено, директорот треба да ги исполнува и посебните услови за извршување на функцијата на која се избрани. Еден од посебните услови кој треба да биде исполнет е да има меѓународно признат сертификат за познавање на англиски јазик. Дополнително како услов за извршување на функцијата е и положен  психолошки тест и тест за интегритет.
1.2.     Причини за проблемите кои се предмет на разгледување
Потребно да се  изврши  промена во условите кои се однесуваат на именување на директор на Државниот пазарен инспекторат за да се даде поголемо значење на квалитетот и нивната стручност и професионалност во работењето, на тој начин  што условот за познавање на странски јазик ќе се дополни со АПТИС  како сертификат за познавање на англиски јазик со оглед на тоа што е најефтин и најдостапен во Република Македонија и да се  брише условот за положен психолошки тест и тест за интегритет со оглед на тоа што истиот иако е често користена алатка за проверка на психолошките карактеристики на кандидатите за определени работни места, проблем претставува фактот што во државата не постојат овластени правни лица кои располагаат со соодветен стручен кадар за развивање соодветни психолошки тестови за различни работни позиции, вклучувајќи ги и предметните субјекти.
Во периодот од две години, Министерството за еконија се соочи со проблем каде без законска основа одделението, со шестмина вработени, раководител на одделението со положен правосуден испит и 5 вработени,  кои ги вршеја работите и работеше непречено се до неговото укинување односно бришење од систематизацијата и организацијата, со донесување на нова систематизација од страна на ДПИ, одобрена од Министерството за информатичко општество, а без согласност на министерот за економија, како што е утврдено во одредбите од Законот за државен пазарен инспекторат член 9:
,, Внатрешната организација на Инспекторатот, поблиску ја утврдува министерот на педлог на директорот.“

и согласно горе наведениот член 13-а .

Во текот на месец септември 2015 година, од страна на Државниот пазарен инспекторат, во збирната пошта на Министерството за економија се доставувани предмети-барања за поведување на прекршочна постапка. Овие предмети од писарницата на Министерството се вратени назад, но повторно, во повеќе наврати ДПИ ги доставувал во збирната пошта до писарницата на Министерството за економија. 

ДПИ правеше бројни обиди овие предмети да ги даде во надлежност на Министерството за економија, без да даде писмено образложение, повод или причини, зошто прекршочните предмети се носат во писарницата на Министерството за економија, а при тоа се прави превид на законските одредби кои се уште важат и се во примена односно гласат:

По откривањето на причината поради која на ваков начин се врши доставување на предмети (заради укинување на одделението за прекршоци и бришење на надлежноста во институцијата-ДПИ, но не и надлежноста и обврската утврдена со закон) Министерството за економија побара, примопредавањето да се изврши со Записник за примопредавање на овие  предмети.

По повеќекратно инсистирање упатено од Министерството за економија, Државниот инспекторат изготвил Записник за еднострано предавање на прекршочните предмети на 22.12.2015 година.

По ова, Министерот за економија донел решенија со персонални промени на Комисиите, но без формирање на одделение или сектор за прекршоци заради тоа што постојниот Закон за државен пазарен инспекторат  треба да се измени во делот на одредбите кои утврдуваат дека прекршочен орган е Државниот пазарен инспекторат.

Комисиите кои ги формирал Министерот за економија (вкупно 4 комисии од кои 2 комисии за постапување по барањата за поведување на прекршочна постапка и 2 Комисии за спогодување) се состанале во неколку наврати и едногласно констатирале дека согласно Законот за Државен пазарен инспекторат (член 13-а):,, Инспекторатот е прекршочен орган, а постапката пред прекршочниот орган ја  води Комисијата за одлучување по прекршок”.
2. 
Цели на предлог регулативата
Цел на Предлог законот за изменување и дополнување на Законот за државен пазарен инспекторат е да се овозможи и АПТИС како меѓународен сертификат за познавање на странски јазик да биде доказ за познавање на странски јазик за именување на директор на Државниот пазарен инспекторат, а психолошките тестови да се бришат, како и менување на носителот на надлежноста за водење на прекршочните постапки односно наместо Државниот пазарен инспекторат надлежноста преминува во Министерство за економија. 

3.
Можни решенија (опции)

3.1          Опис на решението „не прави ништо“ 

Ова решение значи да не се донесе предложениот закон и е неприфатлива опција, бидејќи со нејзиното одбирање нема да се постигне горенаведената цел. 

            3.2.         Опис на можните решенија (опции) за решавање на проблемот
Со Предлог законот за изменување и дополнување на Законот за државен пазарен инспекторат се врши промена во условите кои се однесуваат на именување на директор на инспекторатот, во насока на дополнување на сертификатите за познавање на англиски јазик со АПТИС, како и со бришење на условот за положен психолошки тест и тест за интегритет, воедно и  организирање на ефикасен систем  за спроведување на прекршочните постапки  и основање на прекршочен орган во рамките на Министерството за економија .
4. Проценка на влијанијата на регулативата


Можни позитивни и негативни влијанија од секоја од опциите:

4.1
Економски влијанија 
Намалување на финансиското оптоварување на кандидатите за именување на директори.
4.2  Фискални влијанија 

          Нема .
      4.3  Социјални влијанија 

Нема. 
   4.4      Влијанија врз животната средина 

            Нема
4.5
Административни влијанија и трошоци –

а) трошоци за спроведување

             Нема. Во рамки на Буџетот на Министерството за економија
б) трошоци за почитување на регулативата 

             Нема.
5.
Консултации

5.1
Засегнати страни и начин на вклучување 

Предлогот на закон беше објавен на ener.gov.mk на 10.11.2017 година, каде јавноста имаше можност да дава конкретни забелешки и предлози. Досега нема забелешки и предлози за Предлог на законот за изменување и дополнување на законот за државен пазарен инспекторат.
5.2 Преглед на добиените и вградените мислења 
Министерството за економија на 28.11.2017 година со допис бр. 25-5890/2 побара мислење од Министерството за финансии и Секретаријатот за законодавство. Дополнително, Министерството за економија испрати барање на мислење и до Министерство за правда со допис бр. 25-6200/2 од 12.12.2017 година. Со свое мислење се изјасни  Секретаријатот за законодавство со свои забелешки во насока на изменување на завршните и преодни одредби односно се покренува прашањето во смисла согласно кој закон ќе се завршат и пред кој прекршочен орган започнатите прекршочни постапки. Освен тоа укажаа дека Предлог на законот ќе треба да се дополни со одредба за начинот и рокот на примопредавање на документацијата од кај Државниот пазарен инспекторат во Министерството за економија Министерството за економија постапи по забелешките на Секретаријатот за законодавство и побара повторно мислење на 28.12.2017 година. Министерството за правда немаше забелешки по Предлог на законот за изменување и дополнување на Законот за државен пазарен инспекторат бидејќи предложените измени се во согласност со Законот за прекршоците.
5.3
Мислењата кои не биле земени предвид и зошто 
Министерството за финансии имашњ свои забелешки во однос на работењето на Комисијата каде се предлага месечен надоместок кој го определува министерот за економија, а со тоа ќе се предизвикаат дополнителни финансиски импликации. 
Министерството за економија не го зима впредвид ова мислење од причина што со заколучок на Влада на Република Македонија е заклучено Комисијата да не се плаќа, а за дополнителни вработувања е решено да се најдат вработени во рамки на Министерството за економија кој ќе бидат членови на Комисијата. Поради тоа предложеното решение нема да предизвика фискални импликации.
6. 
Заклучоци и препорачано решение

6.1
Споредбен преглед на позитивните и негативните влијанија на 
можните решенија (опции)
Согласно предлогот има позитивни решенија  поедноставување на условите на кандидатите за избор на директор, како и намалување на финансиските средства.
6.2 Ризици во спроведувањето и примената на секое од можните 
решенија (опции)

При спроведувањето и примената на предложените законски решенија не постојат ризици.
 
6.3
Препорачано решение со образложение
Се предлага промена во условите кои се однесуваат на именување на директори, во насока на дополнување на сертификатите за познавање на англиски јазик со АПТИС и  бришење на условот за положен психолошки тест, како и менување на носителот на надлежноста за водење на прекршочните постапки односно наместо Инспекторатот надлежноста преминува во Министерство за економија.
Во моментов, одделение или сектор кој ќе постапува по прекршочните предмети во Државниот пазарен инспекторат не постои, истото е избришано во последната измена на Систематизацијата на Државниот пазарен инспекторат, а во рамки на Министерството за економија се започнати подготвителни активности за формирање на одделение кое ќе се формира  по усвојување и донесување на  Законот за изменување и дополнување на Законот за Државен пазарен инспекторат и измени во останатите закони во кои е преземена формулацијата дека ДПИ е прекршочен орган.
7.
Спроведување на препорачаното решение

7.1
Потреба од менување на закони и подзаконска регулатива во 
областа или други сродни области

Со донесување на предметниот закон, ќе се предизвика потреба од менување на други закони како што се Законот за заштита на потрошувачите, Законот за безбедност на производите, Законот за контрола на предметите од скапоцени метали, Законот за градежните производи, Законот за возила и сл.
7.2
Потребни подзаконски акти и рок за нивно донесување
Донесувањето на предложениот законот не имплицира донесување на подзаконски прописи
7.3
Органи на државната управа, државни органи и други органи надлежни за спроведување

 Министерство за економија
7.4 Активности за обезбедување на ефикасно спроведување на предлогот на закон
Министерството за економија и Државниот пазарен инспекторат ќе преземат активности за целосна имплементација на предметните решенија (обуки ,советување,кампања и сл.)

8.
Следење и евалуација

8.1  Начин на следење на спроведувањето 
Резултатите од предложените законски решенија ќе се следат преку континуирано следење на примената на предложениот закон од страна на Државниот пазарен инспекторат и Министерството за економија.
Во период до 01.10.2016 година во Министерството за економија се наоѓаат вкупно 393 тековни недорешени прекршочни предмети кои се доставени од Државниот пазарен инспекторат со Записник за предавање, како и 504 нови предмети по кои воопшто не е постапувано.

         8.2    Евалуација на ефектите од предлогот на закон и рокови 
  Евалуација на ефектите од предлог на законот ќе се врши преку следните индикатори:
Сите документи архивски заведени во Државниот пазарен инспекторат по однос на поднесените прекршочни пријави и за започнатите постапки, Државниот пазарен инспекторат е должен со записник да ги достави до писарницата на Министерство за економија  најдоцна во рок од 30 дена од денот на влегувањето во сила на предложениот Предлог на закон.

Прекршочните постапки кои се започнати пред денот на влегувањето во сила  на овој закон ќе се завршат во рок од шест месеци од денот на  доставувањето на документите и записникот.

Министерот за економија ќе ја формира Комисијата за прекршоци во рок од 20 дена.
-Донесување на деловник за работа на Прекршочната комисија каде ќе се наведе колку пати неделно или месечно Комисијата за прекршоци ќе се состане за да одлучува по предметите.
-Изготвување на Решенија по прекршоците 

Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 

